Rispostas pusseivlas
Legi il text mo tochen tier la fotografia e senza las damondas.
Tgei rispostas savess Eligius dar allas damondas?

· Fagei differentas gruppas en classa.
· Ponderei ella gruppa tgei rispostas ch’Eligius savess dar.

· Nudei vossas rispostas.
· Presentei vossas rispostas a vos conscolars. Fagei ponderaziuns davart ils suandonts puncts:

· Dat ei parallelas denter las rispostas?

· Ei enzatgi da vus versaus da far cuorsa liunga?

· Tgei saveis vus gia da quei sport?

· Co han las differentas gruppas giudicau Eligius?

· Contas uras han las gruppas manegiau ch’el treneschi?

· Suenter las cumparegliaziuns saveis vus leger communablamein l’intervesta e sclarir las damondas.
Ulteriuras damondas?

Vus haveis ussa giu la pusseivladad da leger ina intervesta cun Eligius Tambornino.
Ponderei en classa:

· Tgei tip ei Eligius?
· Tgei savein nus dad el entras l’intervesta?
Mintgin ponderescha ussa persuls:

· Tgei less jeu aunc saver dad Eligius?
· Savess el forsa dar in tip a mi?
· Tgei damonda ha interessau mei il pli fetg?
Mintgin fa ussa per sesez entginas damondas ch’el tschentass bugen aunc ad Eligius.
· Rimnei las damondas en classa.

· Fagei uorden cun las damondas: gruppar las medemas, formular da niev certas damondas ch’ein pli u meins tuttina etc.

· Cura che vus haveis las damondas principalas che vus leis aunc far ad el, ponderei co vus savesses far las damondas ad el.
Il meglier fageis vus da scriver ad Eligius ina brev cun las damondas. La brev sto denton era cuntener:
· ina declaraziun daco che vus fageis las damondas ad el,
· ina cuorta presentaziun da vus,
· las damondas,
· in engraziament e giavischs pil futur,
· ev. aunc in pign regal sco engraziament, p.ex. in maletg etc.
